
ТОВЧИЛСОН ҮГ

АХБ   Азийн хөгжлийн банк

ДНБ   Дотоодын нийт бүтээгдэхүүн

ЗГ   Засгийн газар

МУТХҮБ-2030  Монгол Улсын Тогтвортой хөгжлийн үзэл баримтлал-2030

НҮБ   Нэгдсэн Үндэстний Байгууллага

СЭХ   Сэргээгдэх эрчим хүч

ТХЗ   Тогтвортой хөгжлийн зорилго

УИХ   Улсын Их Хурал

УННМ   Усны нөөцийн нэгдсэн менежмент

ҮСХ   Үндэсний статистикийн хороо

НЭР ТОМЬЁОНЫ ТАЙЛБАР

Энэ хэсэгт арга хэрэгсэл болон гарын авлагад тусгасан гол нэр томьёоны тайлбарыг 
харуулав.

АРГА ХЭРЭГСЭЛ (tool) гэдэгт эдийн засаг, нийгмийг хөгжүүлэхээр аливаа салбараас 
санаачлан боловсруулж буй хөгжлийн бодлогын баримт бичиг тогтвортой хөгжлийн 
байгаль орчинтой холбоотой зорилтуудыг уялдуулан тусгахад ашиглах арга хэрэгсэл 
бүхий аргачилсан зааврыг ойлгоно.

ТОГТВОРТОЙ ХӨГЖЛИЙН ЗОРИЛГО гэдэгт дэлхий нийтээр хэрэгжүүлж буй Тогтвортой 
хөгжлийн 17 зорилгыг ойлгоно. Тухайлбал, Тогтвортой хөгжлийн зорилго 6-д “Баталгаат 
ундны ус, ариун цэврийн байгууламжаар хангах” зорилгыг дэвшүүлсэн.

ТОГТВОРТОЙ ХӨГЖЛИЙН ЗОРИЛТ гэдэгт Тогтвортой хөгжлийн 17 зорилгын хүрээнд 
дэвшүүлсэн 169 зорилтыг ойлгоно. Тухайлбал, Тогтвортой хөгжлийн зорилт 6.1-д “2030 
он гэхэд хүн бүрийг ундны аюулгүй, боломжийн үнэтэй усаар хангах” гэсэн зорилтыг 
дэвшүүлсэн.

ХӨГЖЛИЙН БОДЛОГЫН БАРИМТ БИЧИГ гэдэгт Хөгжлийн бодлого төлөвлөлтийн тухай 
хуулийн 4.1.1 - 4.1.11-д заасан, үндэсний, салбарын, салбар хоорондын богино, дунд 
болон урт хугацааны хөгжлийн зорилго, зорилтууд, хэрэгжүүлэх арга хэмжээ, хүрэх үр дүн, 
шалгууруудыг тодорхойлсон баримт бичгийг ойлгоно.

БОДЛОГЫН ЗОРИЛТ гэдэгт Хөгжлийн бодлогын баримт бичиг боловсруулах нийтлэг 
журмын 9.4-д заасны дагуу “асуудлыг хэсэгчлэн болон бүрэн шийдвэрлэхэд чиглэсэн 
Засгийн газраас аливаа бодлогын хүрээнд дэвшүүлсэн оновчтой, хэмжиж болохуйц, 
тодорхой хугацаанд хүрч болохуйц эерэг өөрчлөлт” гэж ойлгоно.

АСУУЛГА гэдэгт Тогтвортой хөгжлийн байгаль орчинтой холбоотой сонгон авсан зорилго, 
зорилт болон тэдгээрийн үндэсний түвшинд тодорхойлсон шалгуур үзүүлэлтэд тулгуурлан 
боловсруулсан ШАЛГУУР АСУУЛТЫГ ойлгоно. Эдгээр асуултууд нь аливаа салбараас 
дэвшүүлж буй хөгжлийн бодлогын баримт бичгийн төсөл боловсруулах үйл явцад чанарын
шинжилгээ хийхэд ашиглагдах арга хэрэгсэл (tool)-ийн үндсэн бүрэлдэхүүн юм.

ЧАНАРЫН ОНОО гэдэгт Тогтвортой хөгжлийн байгаль орчинтой холбоотой зорилго, 
үндэсний түвшинд тодорхойлсон шалгуур үзүүлэлтэд тулгуурлан боловсруулсан асуулт 
бүрээр эдийн засаг, нийгмийн аль нэг салбарын хүрээнд шинээр боловсруулж буй бодлого,
хөтөлбөрийн төслийн зорилго, зорилтод тогтвортой хөгжлийн байгаль орчны асуудал 
тусгалаа олсон эсэх, дэвшүүлсэн бодлогын зорилго, зорилтын улмаас байгаль орчинд бий
болох эерэг, сөрөг нөлөөг чанарын оноогоор үнэлсэн дүнг ойлгоно.

НИЙТЛЭГ ҮНДЭСЛЭЛ

НҮБ-ын бүх гишүүн орнуудын 2015 онд хамтран «Даян дэлхийн тогтвортой хөгжлийн 
хөтөлбөр - 2030»-ийг батламжилсан бөгөөд энэ нь хүн төрөлхтний өнөөгийн болон болон 
ирээдүй хойч үеийн энх тайван, хөгжил цэцэглэлтийн төлөөх эв санааны нэгдлийн илрэл 
юм. Энэхүү хөтөлбөрийн хүрээнд 2030 он гэхэд дэлхий нийтээр ядуурлыг эцэс болгох, 
өлсгөлөнг үгүй хийх, эх дэлхийгээ хамгаалах, шударга ёсыг түгээн дэлгэрүүлэх, тэгш 
бус байдлыг арилгах, хөгжил цэцэглэлтэд хүрэх 169 зорилт, 244 шалгуур үзүүлэлт бүхий 
тогтвортой хөгжлийн төлөөх 17 зорилгыг дэвшүүлсэн билээ.

Монгол Улсын Их Хурал 2016 онд «Монгол Улсын Тогтвортой хөгжлийн үзэл 
баримтлал-2030» (МУТХҮБ-2030)-ыг дээрх 17 зорилготой уялдуулан баталснаар 
үндэснийхээ урт хугацааны бодлогод Тогтвортой хөгжлийн зорилго (ТХЗ)-ын үзэл санааг 
тусгасан анхдагч улс орны нэг болсон төдийгүй ТХЗ-ыг нутагшуулах ажлын эхлэлийг 
тавьсан юм. Үүний сацуу «Монгол Улсын Хөгжлийн бодлого төлөвлөлтийн тухай хууль» 
2016 онд хүчин төгөлдөр болсон нь бодлого төлөвлөлтийн болон институцийн цогц 
механизмыг хэрэгжүүлэх эрх зүйн орчны үндэс суурийг бүрдүүлсэн түүхэн ач холбогдол 
бүхий үйл явдал байв.

Үндэсний хөгжлийн газар (ҮХГ) нь ТХЗ-ыг хөгжлийн бодлогод тусган нутагшуулах 
ажлыг чиглүүлэх үүрэгтэй Засгийн газрын тохируулагч байгууллага юм. Чингэхдээ ТХЗ 
хоорондын уялдаа хамаарлыг алдагдуулалгүй, нэгдмэл байдлыг нь хадгалан, хөгжлийн 
бодлого төлөвлөлтийн үйл явцаар дамжуулан аливаа бодлогод тусгахыг эрмэлздэг. 
Үүнийг эш болгон ҮХГ-аас бодлогын уялдаа холбоог үнэлэх матрицад суурилсан арга 
хэрэгслийг боловсруулж Засгийн газраар батлуулах зэргээр бодлого төлөвлөгчдөд нэн 
шаардлагатай арга зүй, аргачлалыг боловсруулж, түгээн дэлгэрүүлэхээр ажиллаж байна. 
Тухайлбал «ТХЗ-ын хэрэгжилтийн Монгол Улсын Үндэсний сайн дурын илтгэл 2019»-д 
систем шинжилгээний аргыг ашиглан хөгжлийн тулгамдсан асуудлын нэг болох агаарын 
бохирдолд шинжилгээ хийсэн нь салбар дамнасан бусад асуудлыг шийдвэрлэхэд ашиглаж 
болохуйц жишиг загвар болсон юм.

Ийнхүү тодорхой арга хэмжээ авч хэрэгжүүлж байгаа ч салбарын яам, агентлагууд 
нь байгаль орчин, эдийн засаг, нийгэм гэсэн хөгжлийн гурван тулгуурыг салангид авч 
үзэх, уялдаа холбоонд нь бус өөрсдийн хариуцсан асуудал чиг үүргийн хүрээнд салгах 
нь түгээмэл байна. Үүний нэг илрэл нь байгаль орчны салбарын бодлогын зорилтуудтай 
уялдаа холбоо сул эдийн засаг, нийгмийн салбарын өнөөгийн бодлогын нөхцөл байдал юм. 
Тиймээс бодлого боловсруулагчдад зориулан эдийн засаг, нийгмийн салбарын бодлогод 
байгаль орчинтой холбоотой тогтвортой хөгжлийн зорилгыг уялдуулан тусгах боломжийг 
бүрдүүлсэн арга хэрэгсэл болон аргачилсан зааврыг боловсруулан хүртээл болгох нь 
чухал юм.

ҮХГ-аас АХБ-ны дэмжлэгтэйгээр хэрэгжүүлж буй «Тогтвортой хөгжлийн байгаль орчны 
зорилгыг Ази-Номхон далайн бүс нутгийн орнуудад хэрэгжүүлэхэд дэмжлэг үзүүлэх» 
төслийн хүрээнд байгаль орчинтой холбоотой ТХЗ-ыг нийгэм, эдийн засгийн хөгжлийн 
бодлогыг боловсруулах шатанд нь уялдуулахад ашиглах бодлого, төлөвлөлтийн чанарын 
шинжилгээний хялбар арга хэрэгслийг боловсруулахыг зорьсон. Энэ ажлыг үе шаттайгаар 
гүйцэтгэж, үр дүнг нь дараах гурван тайланд нийтэллээ.

ашиглан эрчим хүч болон эрүүл мэндийн салбарын бодлогод хийсэн туршилтын 
шинжилгээний үр дүн.

Төслийн хүрээнд боловсруулагдах энэхүү тайлангийн зорилго нь шинээр боловсруулж 
буй нийгэм, эдийн засгийн хөгжлийн бодлогын зорилтуудыг байгаль орчны тогтвортой 
хөгжлийн зорилтуудтай уялдуулах нөхцөлийг бүрдүүлэх явдал юм. Үүний зэрэгцээ, арга 
хэрэгслийн тусламжтайгаар талуудын дунд зөвшилцөл, нэгдсэн ойлголт бий болгох
явдал юм.

1. Тогтвортой хөгжлийн байгаль орчинтой холбоотой зорилтуудыг эдийн засаг, нийгмийн 
хөгжлийн бодлого төлөвлөлтөд уялдуулан тусгахад ашиглах арга хэрэгсэл (tool)

№ ТХЗ-ын 
зорилт 

АСУУЛТ1 
Бодлогын баримт бичгийн төсөл 

дэх бодлогын зорилт 
Нийлбэр

оноо 

1 2 3 4 5 … N 

1 2.4 Бүтээмжтэй, тогтвортой хөдөө аж ахуйн газар нутгийн хэмжээг 
нэмэгдүүлэхэд ямар нөлөө үзүүлэх вэ?              

2 2.5
Устах эрсдэлтэй нутгийн үүлдрийн цөм сүргийг өсгөж, үржлийн 
чанарыг сайжруулахад ямар нөлөө үзүүлэх вэ?

             

3 3.9
Аюултай химийн бодис, агаар, ус, хөрсний бохирдол, халдвараас 
шалтгаалсан өвчлөлт, нас баралтыг бууруулахад ямар нөлөө 
үзүүлэх вэ?              

4 4.7 Бүх шатны боловсролын тогтолцоонд тогтвортой хөгжлийн 
боловсролыг тусгахад ямар нөлөө үзүүлэх вэ?              

5 6.1 Баталгаат ундны усаар хангагдсан хүн амын тоог нэмэгдүүлэхэд 
ямар нөлөө үзүүлэх вэ?              

6 6.2 Эрүүл ахуйн шаардлага хангасан ариун цэврийн байгууламжаар 
хангагдсан хүн амын тоог нэмэгдүүлэхэд ямар нөлөө үзүүлэх вэ?              

7 6.3 Хаягдал усыг цэвэрлэж, дахин болон эргүүлэн ашиглах усны 
хэмжээг нэмэгдүүлэхэд ямар нөлөө үзүүлэх вэ?              

8 6.4 Усны хэрэглээний үр ашгийг нэмэгдүүлэхэд ямар нөлөө үзүүлэх 
вэ?              

9 6.5 Усны нөөцийн нэгдсэн менежмент (УННМ)-ийн төлөвлөгөөний 
зорилтуудад ямар нөлөө үзүүлэх вэ?              

10 6.6 Усны эх, ой, голын татам, намагшсан газар, нуур, гол мөрөн, уст 
давхаргыг хамгаалах, сэргээхэд ямар нөлөө үзүүлэх вэ?              

11 6.A
Ус хангамж, ариун цэврийн байгууламж, ус хураах, цэвэршүүлэх, 
бохир усыг цэвэрлэх, усны үр ашгийг нэмэгдүүлэхтэй холбоотой 
хөгжлийн тусламжийг нэмэгдүүлэхэд ямар нөлөө үзүүлэх вэ?              

12 6.B
Ус хангамж болон ариун цэврийн байгууламжийн менежментийг 
боловсронгуй болгох чиглэлээр орон нутаг, талуудын оролцоог 
дэмжих, бэхжүүлэхэд ямар нөлөө үзүүлэх вэ?              

13 7.1 Цахилгаан эрчим хүчээр хангагдсан хүн амын тоог нэмэгдүүлэхэд 
ямар нөлөө үзүүлэх вэ?              

14 7.2 Эрчим хүчний хэрэглээнд сэргээгдэх эрчим хүчний эзлэх хувийг 
нэмэгдүүлэхэд ямар нөлөө үзүүлэх вэ?              

15 7.3 Эрчим хүчний үр ашиг, хэмнэлтийг нэмэгдүүлэхэд ямар нөлөө 
үзүүлэх вэ?              

16 8.9 Аялал жуулчлалын салбарын дотоодын нийт бүтээгдэхүүнд эзлэх 
хувийг нэмэгдүүлэхэд ямар нөлөө үзүүлэх вэ?              

17 9.4 ДНБ-нд ногдох нүүрстөрөгчийн ялгарлын хэмжээг бууруулахад 
ямар нөлөө үзүүлэх вэ?              

18 11.3 Ногоон хот, суурин газрыг хөгжүүлэхэд ямар нөлөө үзүүлэх вэ?              

19 11.4 Дэлхийн соёлын болон байгалийн өвийг хадгалан хамгаалахад 
ямар нөлөө үзүүлэх вэ?              

20 11.6 Хот, суурин газрын орчны бохирдол (агаар, ус, хөрс)-ыг 
бууруулахад ямар нөлөө үзүүлэх бэ?              

21 11.7 Нийтийн хэрэгцээний, тусгай зориулалтын ногоон байгууламжийн 
талбайг нэмэгдүүлэхэд ямар нөлөө үзүүлэх вэ?              

22 11.A Тогтвортой, ногоон хот, суурин газар амьдарч байгаа хүн амын 
тоог нэмэгдүүлэхэд ямар нөлөө үзүүлэх бэ?              

23 11.B Хот, суурины гамшгийн эрсдэлийг бууруулах Үндэсний 
зорилтуудыг хэрэгжүүлэхэд ямар нөлөө үзүүлэх вэ?              

24 12.1 Тогтвортой хэрэглээ, үйлдвэрлэлийг дэмжихэд ямар нөлөө үзүүлэх 
вэ?              

25 12.2 Байгалийн нөөц, баялгийг үр ашигтай ашиглахад ямар нөлөө 
үзүүлэх вэ?              

26 12.3 Үйлдвэрлэл, худалдаа, хэрэглээний түвшинд хүнсний хаягдлыг 
бууруулахад ямар нөлөө үзүүлэх бэ?              

27 12.4 Нэг хүнд ногдох аюултай хог хаягдлыг бууруулах болон устгасан 
хог хаягдлын эзлэх хувийн нэмэгдүүлэхэд ямар нөлөө үзүүлэх вэ?              

28 12.5 Дахин боловсруулсан, ашигласан хог хаягдлын эзлэх хувийг 
нэмэгдүүлэхэд ямар нөлөө үзүүлэх вэ?              

29 12.6 Тогтвортой байдлын тайлан гаргадаг компаниудын тоог 
нэмэгдүүлэхэд ямар нөлөө үзүүлэх вэ?              

30 12.7 Тогтвортой байдалд чиглэсэн төрийн худалдан авах ажиллагааг 
дэмжихэд ямар нөлөө үзүүлэх вэ?              

31 12.8
Тогтвортой хөгжил, байгаль дэлхийтэйгээ зохицон амьдрах талаар 
мэдлэг, мэдээлэлтэй хүн амын тоог нэмэгдүүлэхэд ямар нөлөө 
үзүүлэх вэ?              

32 12.A
Байгаль орчинд ээлтэй технологи, үйлдвэрлэл, тогтвортой 
хэрэглээнд зориулсан судалгаа, хөгжлийн тусламжийн хэмжээг 
нэмэгдүүлэхэд ямар нөлөө үзүүлэх вэ?              

33 12.C
Хатуу түлш (нүүрс, мод)-ний хэрэглээ, үйлдвэрлэлд төрөөс үзүүлэх  
татаас/дэмжлэгийг зохистой түвшинд хүргэхэд ямар нөлөө 
үзүүлэх вэ?              

34 13.1
Уур амьсгалын өөрчлөлттэй холбоотой аюул, байгалийн гамшгийг 
даван туулах, тэдгээрт дасан зохицох чадавхыг бэхжүүлэхэд ямар 
нөлөө үзүүлэх вэ?              

35 13.3

Бүх шатны боловсролын сургалтын хөтөлбөрт уур амьсгалын 
өөрчлөлт, гамшгийг бууруулах, дасан зохицох, урьдчилан сэргийлэх 
талаарх агуулга тусгасан хөтөлбөрийн тоог нэмэгдүүлэхэд ямар 
нөлөө үзүүлэх бэ?              

36 14.4 Загасны нөөцийг тогтвортой түвшинд хадгалахад ямар нөлөө 
үзүүлэх вэ?              

37 15.1 Ойгоор бүрхэгдсэн, тусгай хамгаалалтад авсан газрын хэмжээг 
нэмэгдүүлэхэд ямар нөлөө үзүүлэх бэ?              

38 15.2 Ойг нөхөн сэргээх, зохистой ашиглах, хамгаалахад ямар нөлөө 
үзүүлэх вэ?              

39 15.3 Цөлжилт, газрын доройтлыг бууруулахад ямар нөлөө үзүүлэх вэ?              

40 15.4 Өндөр уулын бүсийн экосистем (биологийн олон янз байдал 
хамаарна)-ыг хамгаалахад ямар нөлөө үзүүлэх вэ?              

41 15.5 Биологийн олон янз байдлын хомсдол, амьдрах орчны доройтлыг 
зогсооход ямар нөлөө үзүүлэх вэ?              

42 15.6 Генетик нөөцийн ашгийг шударга, эрх тэгш хуваарилах, зохистой 
ашиглах нөхцөлийг бүрдүүлэхэд ямар нөлөө үзүүлэх вэ?              

43 15.7
Ургамлын болон амьтны аймгийн хамгаалагдсан төрөл зүйлийг 
хууль бусаар агнах, зэрлэг ан амьтдын худалдааг багасгахад ямар 
нөлөө үзүүлэх вэ?              

44 15.8
Хуурай газар, усны экосистемд  харь зүйл нэвтрэх боломж, сөрөг 
үр дагаврыг бууруулах, сэргийлэх арга хэмжээ авахад ямар нөлөө 
үзүүлэх вэ?              

45 15.9 Экосистем, биологийн олон янз байдлын үнэ цэнийг хөгжлийн 
бодлого, төлөвлөлтийн тооцоонд тусгахад ямар нөлөө үзүүлэх вэ?              

46 15.A
Биологийн олон янз байдал, экосистемийг хамгаалах, тогтвортой 
ашиглахад зориулсан санхүүгийн эх үүсвэр, хөрөнгө бүрдүүлэхэд 
ямар нөлөө үзүүлэх вэ?              

47 15.B Ойн нөөцийг тогтвортой ашиглах, хамгаалахад чиглэсэн хөгжлийн 
тусламжийн хэмжээг нэмэгдүүлэхэд ямар нөлөө үзүүлэх вэ?              

48 15.C Ургамал, амьтны хууль бус бэлтгэл, ашиглалт, тээвэрлэлтийг 
бууруулахад  ямар нөлөө үзүүлэх вэ?              

Нийлбэр оноо Бүгд оноо

1 Жич: Арга хэрэгсэлд тусгагдсан 48 асуултыг тогтвортой хөгжлийн байгаль орчинтой холбоотой 
зорилт, тэдгээрийн үндэсний түвшинд тодорхойлсон шалгуур үзүүлэлтэд тулгуулан тодорхойлсон 
бөгөөд асуултын зарим түлхүүр үг, ойлголтын тайлбарыг хавсралтаас үзнэ үү.

2. АРГА ХЭРЭГСЛИЙГ 
АШИГЛАХ АРГАЧЛАЛ

2.1. Зорилго

Эдийн засаг, нийгмийн аливаа салбараас боловсруулж байгаа хөгжлийн бодлогын 
баримт бичгийн төслийн хүрээнд дэвшүүлж буй бодлогын зорилтуудыг Тогтвортой 
хөгжлийн байгаль орчинтой холбоотой зорилго, зорилтуудтай уялдуулахад энэхүү арга 
хэрэгслийн зорилго оршино.

2.2. Хамрах хүрээ

Энэхүү арга хэрэгслийг дараах зориулалтаар ашиглана. Үүнд,
• Хүчин төгөлдөр хэрэгжиж буй бодлогын хэрэгжилтийг үнэлэх бус, харин эдийн засаг, 

нийгмийн аливаа салбараас боловсруулж буй хөгжлийн бодлогын баримт бичгийг 
боловсруулах үйл явцад буюу тэдгээрийн дэвшүүлж буй бодлогын зорилтод дүн 
шинжилгээ хийхэд ашиглана.

•  48 шалгуур асултыг Тогтвортой хөгжлийн байгаль орчны зорилго, зорилтын үндэсний 
шалгуур үзүүлэлтийн төсөлд үндэслэн боловсруулсан болно.

•  Аливаа бодлогын хүрээнд дэвшүүлсэн зорилго, зорилтын чанар, томьёололд үнэлгээ, 
дүгнэлт өгөхөд зориулагдаагүй болно.

•  Эдийн засаг, нийгмийн аливаа салбарын хүрээнд дэвшүүлж буй хөгжлийн бодлогын 
баримт бичгийн төслийн зорилтууд нь Тогтвортой хөгжлийн байгаль орчинтой 
холбоотой зорилго, зорилтуудтай хэрхэн уялдаж байгаа болон тэдгээр байгаль орчны 
зорилтуудыг хэрэгжүүлэхэд эерэг эсвэл сөрөг нөлөөтэй эсэхийг асуулгын дагуу 
оноогоор үнэлж, чанарын шинжилгээ хийхэд зориулагдсан.

•  Төрийн болон төрийн бус аливаа байгууллага хэрэглэх боломжтой.

2.3. Зарчим

Энэхүү арга хэрэгсэл (tool)-ийг ашиглан чанарын шинжилгээ хийхдээ дараах зарчмыг
баримтална. Үүнд:

• Тухайн бодлогын хүрээнд дэвшүүлсэн зорилтыг аль болох бодит агуулгаар нь авч 
үзэх;

• Шинжилгээнд бодит нөхцөл байдлыг тусгах;
• Чанарын шинжилгээг олон талын оролцоог ханган хийх бөгөөд төрийн болон төрийн 

бус (хувийн хэвшил, холбоо, иргэний нийгэм, эрдэм шинжилгээ, судалгааны зэрэг) 
байгууллагын харьцаа 1:2 байх;

• Оролцогч талууд зөвшилцөн нэгдсэн байр суурьд хүрсэн тохиолдолд чанарын 
шинжилгээний үр дүнг баталгаажуулах.

2.4. Арга хэрэгсэл (tool)-ийг ашиглах заавар

Арга хэрэгсэл нь Зураг 1-т заасны дагуу 7 талбараас бүрдэнэ.

№ ТЗХ-ын 
зорилт

Нийлбэр оноо

1 2.4 Асуулт 1 1 2 3 4 5 ... N
2 2.5 Асуулт 2
3 3.9 Асуулт 3
4 4.7 Асуулт 5
5 6.1 Асуулт 6

48 15.c Асуулт
Нийлбэр оноо Бүгд оноо  

Талбар 3

Талбар 1 Талбар 2 Талбар 6
Талбар 7

Талбар 4

Талбар 5

Бодлогын баримт бичгийн төсөл дэх 
бодлогын зорилтАсуулт

Зураг 1. Арга хэрэгслийн бүрэлдэхүүн

Талбар 1 →  Эхний багана дэс дугаар, 2 дахь багана Тогтвортой хөгжлийн байгаль 
орчинтой холбоотой зорилтуудын дугаарыг харуулна.

Талбар 2 →  Чанарын шинжилгээ хийхэд ашиглах 48 шалгуур асуултыг жагсаан бичнэ. 
Эдгээр асуултыг Тогтвортой хөгжлийн 6, 12, 13, 15 дугаар зорилго болон 
бусад холбогдох ТХЗ-ын зорилго болон ТХЗ-ын зорилтын үндэсний шалгуур 
үзүүлэлтийн төсөлд үндэслэн боловсруулсан болно.

Талбар 3 →  Эдийн засаг, нийгмийн аливаа салбараас боловсруулж буй хөгжлийн 
бодлогын баримт бичгийн төслийн зорилтуудыг дугаарлан хэвтээ мөрөнд 
бичнэ. Бодлогын зорилт бүр Талбар 2 дахь 48 шалгуур асуулт бүрээр 
асуугдаж, хариулах замаар аргачлалын дагуу чанарын шинжилгээ хийж 
оноогоор үнэлнэ. Ингэснээр тухайн төслийн бодлогын зорилт нь Тогтвортой 
хөгжлийн байгаль орчинтой холбоотой зорилго, зорилттой хэрхэн нийцэж 
байгаад үнэлгээ өгөх, цаашлаад сайжруулах, уялдуулах боломж бүрдэх юм.

Талбар 4 →  Бодлогын зорилтыг оноогоор үнэлэх замаар чанарын шинжилгээ хийх 
талбар. Эдгээр нүдэнд чанарын оноо (тоо) бичигдэнэ. Чанарын оноо өгөх 
арга, тайлбарыг Хүснэгт 1-д харуулсан болно.

Талбар 5 →	 Хэвтээ тэнхлэгийн дагуух чанарын онооны нийлбэрийг харуулна. Уг оноо 
нь бодлогын баримт бичгийн төсөл дэх зорилт тус бүр нь ТХЗ-ын аливаа 
зорилтод нийцэж байгаа эсэхийг харуулна.

Талбар 6 →  Босоо тэнхлэгийн дагуух чанарын онооны нийлбэр оноог харуулна. Уг оноо нь 
бодлогын баримт бичгийн төсөл дэх аливаа зорилт нь ТХЗ-ын зорилтуудтай 
хэрхэн уялдаж байгааг харуулна.

Талбар 7 → Хэвтээ болон босоо тэнхлэгийн дагуух нийлбэр онооны дүн буюу матрицийн 
бүгд оноог харуулна. Бүгд оноо нь Талбар 4-т бөглөгдсөн чанарын онооны 
баланс-нийлбэр юм. Уг бүгд оноонд тулгуурлан бодлогын баримт бичгийн 
төсөл нь бүхэлдээ Тогтвортой хөгжлийн байгаль орчинтой холбоотой зорилго, 
зорилтуудтай хэрхэн нийцэж, эс нийцэж байгаад үнэлгээ өгнө.

2.5. Чанарын оноо өгөх заавар

Бодлогын зорилт бүрд тогтвортой хөгжлийн байгаль орчинтой холбоотой 48 шалгуур 
асуултын дагуу чанарын оноо өгөн, нөлөөлөх байдлыг тогтоохдоо Хүснэгт 1-ийг ашиглана. 
Ингэхдээ -2, -1, 0, 1, 2 гэсэн 5 шатлалтай онооноос аль тохирохыг нь өгөх бөгөөд холбогдох 
тайлбарыг харуулав.

Хүснэгт 1. Онооны тайлбар

Чанарын 
оноо Тайлбар

+2 Шууд эерэг 
нөлөөтэй

Асуулгын дагуу бодлогын зорилт нь Тогтвортой хөгжлийн байгаль 
орчинтой холбоотой зорилтод эерэгээр шууд нөлөөлөх бол “+2” 
өгнө.

+1 Дам эерэг 
нөлөөтэй

Асуулгын дагуу бодлогын зорилт нь Тогтвортой хөгжлийн байгаль 
орчинтой холбоотой зорилтод эерэгээр дам байдлаар нөлөөлөх бол 
“+1” оноо өгнө

0 Нөлөөгүй
(хамааралгүй)

Асуулгын дагуу бодлогын зорилт нь Тогтвортой хөгжлийн байгаль 
орчинтой холбоотой зорилтод ямар нэгэн нөлөөгүй, хамааралгүй 
бол “0” оноо өгнө.

-1 Дам сөрөг 
нөлөөтэй

Асуулгын дагуу бодлогын зорилт нь Тогтвортой хөгжлийн байгаль 
орчинтой холбоотой зорилтод сөргөөр дам байдлаар нөлөөлөх бол 
“-1” оноо өгнө.

-2 Шууд сөрөг 
нөлөөтэй

Асуулгын дагуу бодлогын зорилт нь Тогтвортой хөгжлийн байгаль 
орчинтой холбоотой зорилтод сөргөөр шууд нөлөөлөх бол “-2” оноо 
өгнө.

Тайлбар: “Асуулгаар” гэдэг нь Талбар 2-т байршуулсан Тогтвортой хөгжлийн байгаль 
орчинтой холбоотой сонгон авсан зорилтуудад тулгуурлан тодорхойлсон 48 асуулт байна.

2.6.Чанарын шинжилгээний үр дүнгийн тайлал, дүгнэлт өгөх заавар

Энэхүү арга хэрэгслийг ашиглан дараах 3 түвшинд чанарын үнэлгээг хийх бөгөөд 
үнэлгээ тус бүр Тогтвортой хөгжлийн байгаль орчны зорилтууд нь нийгэм, эдийн засгийн 
хөгжлийн бодлогын баримт бичгийн төсөлтэй хэрхэн уялдаж байгаа байдалд чанарын 
шинжилгээ хийх боломж олгоно.

1. Зураг 1-ийн Талбар 5-д гарсан Нийлбэр онооны тайлал

Энэхүү нийлбэр оноо нь Тогтвортой хөгжлийн байгаль орчинтой холбоотой зорилтын 
агуулгаар бэлтгэсэн 48 шалгуур асуулт бүрийн мөрийн дагуух онооны нийлбэр дүн юм. Уг 
оноо нь бодлогын баримт бичгийн төсөл дэх зорилт тус бүр нь ТХЗ-ын аливаа зорилтод
нийцэж байгаа эсэхийг харуулна.

Үе шат 1

Үе шат 2

Үе шат 3

Үе шат 4

• Чанарын шинжилгээ хийх бэлтгэлийг хангах. Тухайн хөгжлийн 
бодлогын баримт бичгийн төслийн хүрээнд дэвшүүлж буй 
бодлогын зорилт бүрийг дугаарлан Талбар 3-т байрлуулна.

• Чанарын шинжилгээ хийх. Бодлогын зорилт бүрийг өгөгдсөн 48 
шалгуур асуулт бүрийн дагуу үнэлж, чанарын оноог Талбар 4-ын 
харгалзах нүд бүрт бичнэ.

• Чанарын шинжилгээний дүнг гаргах. Талбар 4-т байгаа 
хэвтээ болон босоо баганын дагуу оноог баланслан 
гаргаж, Талбар 5, 6-д нийлбэр оноо, Талбар 7-д бүгд 
оноог бичнэ.

• Чанарын шинжилгээний үр дүнг тайлах, 
дүгнэлт өгөх. Талбар 5, 6, 7-д гарсан нийлбэр 
болон бүгд онооны дүнд тулгуурлан Хүснэгт 
2,3,4-т өгсөн зааврын дагуу тайлал хийж, 
дүгнэлт өгнө.

Зураг 2. Шинжилгээ хийх үе шат

Хүснэгт 2. Талбар 5-д гарсан Нийлбэр онооны тайлал хийх, дүгнэлт өгөх заавар

Хэвтээ тэнхлэгийн
Нийлбэр онооны

дүн
Үр дүнд тайлал хийх, дүгнэлт өгөх заавар

“Эерэг” утгатай 
гарсан бол

Шалгуур асуултаар илэрхийлэгдэх Тогтвортой хөгжлийн байгаль орчны тухайн 
зорилт нь агуулгын хувьд бодлогын баримт бичгийн ихэнх зорилттой УЯЛДАЖ 
БАЙНА гэсэн гаргалгааг хийж болно. Нийлбэр дүн эерэг гарсан хэдий ч аль нэг 
бодлогын зорилт сөрөг утга авсан бол тухайн бодлогын зорилтыг холбогдох 
Тогтвортой хөгжлийн зорилгын зорилттой УЯЛДУУЛАН САЙЖРУУЛАХ нь 
зүйтэй юм.

“0” утгатай гарсан 
бол

Тухайн асуултын хувьд сөрөг утга авсан бодлогын зорилтыг холбогдох 
Тогтвортой хөгжлийн зорилттой УЯЛДУУЛАН САЙЖРУУЛАХ нь зүйтэй юм.

Бүх утга нь “0” 
бөгөөд нийлбэр 

дүн нь”0” бол

Бодлогын баримт бичгийн төслийн хүрээнд дэвшүүлж буй бодлогын зорилт 
бүрийн утга “0” буюу нийлбэр оноо нь “0” утгатай гарсан. Энэ тохиолдолд, тухайн 
шалгуур асуултаар илэрхийлэгдэх Тогтвортой хөгжлийн тухайн зорилтын гол 
агуулга (санаа) нь тухайн бодлогын зорилтуудад ямар нэгэн нөлөөгүй буюу 
ХАМААРАЛГҮЙ гэж үзнэ.

“Сөрөг” утгатай 
гарсан бол

Бодлогын баримт бичгийн төслийн ихэнх зорилтууд нь Тогтвортой хөгжлийн 
зорилтод сөрөг нөлөө үзүүлэхээр байна. Энэ тохиолдолд, тухайн бодлогын 
зорилтыг ЭРГЭН ХАРЖ, НИЙЦҮҮЛЭН ЗАСВАРЛАХ ШААРДЛАГАТАЙ гэсэн 
гаргалгааг хийнэ.

2. Зураг 1-ийн Талбар 6-д гарсан нийлбэр онооны тайлал

Энэхүү нийлбэр оноо нь бодлогын баримт бичгийн төслийн зорилт бүрийн баганын дагуух 
онооны нийлбэр дүн юм. Уг оноо нь бодлогын баримт бичгийн төсөл дэх аливаа зорилт нь 
ТХЗ-ын зорилтуудтай хэрхэн уялдаж байгааг харуулна.

Хүснэгт 3. Босоо тэнхлэгийн нийлбэр онооны тайлал хийх, дүгнэлт өгөх заавар (Талбар 6)

Нийлбэр 
онооны дүн Үр дүнд тайлал хийх, дүгнэлт өгөх заавар

“Эерэг” утгатай 
гарсан бол

Бодлогын тухайн зорилт Тогтвортой хөгжлийн байгаль орчинтой холбоотой 
зорилтод эерэг нөлөө үзүүлэхээр томьёологдсон (төлөвлөгдсөн) байна. Энэ 
тохиолдолд, тухайн бодлогын зорилт нь Тогтвортой хөгжлийн зорилттой 
УЯЛДАЖ БАЙНА гэсэн гаргалгааг хийнэ. Хэдийгээр нийлбэр дүн эерэг гарсан 
ч аль нэг асуултын хувьд сөрөг утга авсан бол бодлогын зорилтыг Тогтвортой 
хөгжлийн зорилттой УЯЛДУУЛАН САЙЖРУУЛАХ нь зүйтэй юм.

“0” утгатай гарсан 
бол

Сөрөг утга авсан бодлогын зорилтыг асуулгын дагуух Тогтвортой хөгжлийн
зорилттой УЯЛДУУЛАН САЙЖРУУЛАХ нь зүйтэй юм.

Бүх утга нь “0” 
бөгөөд нийлбэр 

дүн нь”0” бол

Бодлогын баримт бичгийн зорилт нь Тогтвортой хөгжлийн зорилтуудтай ямар 
нэгэн нөлөө үзүүлэхгүй буюу ХАМААРАЛГҮЙ гэж үзнэ.

“Сөрөг” утгатай 
гарсан бол

Тухайн бодлогын зорилт Тогтвортой хөгжлийн байгаль орчинтой холбоотой 
зорилтуудад сөрөг нөлөө үзүүлэхээр томьёологдсон (төлөвлөгдсөн) байна. 
Энэ тохиолдолд, сөрөг үнэлгээ авсан бодлогын зорилтуудыг Тогтвортой 
хөгжлийн зорилттой уялдахгүй байна гэж үзээд ЭРГЭН ХАРЖ, НИЙЦҮҮЛЭХ 
ШААРДЛАГАТАЙ гэсэн гаргалгааг хийнэ.

3. Зураг 1-ийн Талбар 7-д гарсан БҮГД ОНОО-ны тайлал

Бүгд оноог тухайн хөгжлийн бодлогын баримт бичгийн төслийг бүхэлд нь үнэлж, дүгнэлт 
өгөхөд ашиглана. Бүгд оноо нь Талбар 5 болон Талбар 6-ийн нийлбэр дүн юм.

Хүснэгт 4. Бүгд онооны тайлал хийх, дүгнэлт өгөх заавар (Талбар 7)

Талбар 5-ын Бүгд 
онооны дүн Үр дүнд тайлал хийх, дүгнэлт өгөх заавар

“Эерэг” утгатай 
гарсан бол

Хөгжлийн бодлогын баримт бичгийн төслийн хүрээнд дэвшүүлсэн бодлогын 
зорилтуудыг 48 шалгуур асуулт бүрээр асуух замаар чанарын оноо өгч, 
нэгдсэн Бүгд оноо нь “Эерэг” утгатай гарсан. Жишээ нь: ”+25”. Эндээс дүгнэж 
үзэхэд, тухайн хөгжлийн бодлогын баримт бичгийн төсөл нь Тогтвортой 
хөгжлийн байгаль орчинтой холбоотой зорилтуудыг хэрэгжүүлэхэд эерэг 
нөлөө үзүүлэхээр байна. Энэ тохиолдолд, тухайн бодлогын баримт бичгийн 
төсөл нь Тогтвортой хөгжлийн зорилтуудтай УЯЛДАЖ байна гэсэн гаргалгааг 
хийнэ.

“0” утгатай гарсан 
бол

Хөгжлийн бодлогын баримт бичгийн төслийн хүрээнд дэвшүүлсэн бодлогын 
зорилтуудыг 48 шалгуур бүрээг асуух замаар чанарын оноо өгч, нэгдсэн 
Бүгд оноо нь “0” утгатай гарсан. Эндээс дүгнэж үзэхэд, хөгжлийн бодлогын 
баримт бичгийн төслийн хүрээнд дэвшүүлсэн бодлогын зорилтуудын тал 
хувь (эсвэл огт хамааралгүй) нь Тогтвортой хөгжлийн байгаль орчинтой 
холбоотой зорилтуудыг хэрэгжүүлэхэд эерэг нөлөө үзүүлж, үлдсэн хэсэг 
нь сөрөг нөлөө үзүүлэхээр байна. Энэ тохиолдолд, сөрөг үнэлгээ авсан 
бодлогын зорилтуудыг Тогтвортой хөгжлийн зорилтуудтай УЯЛДУУЛАХ 
ШААРДЛАГАТАЙ гэсэн гаргалгааг хийнэ.

“Сөрөг” утгатай 
гарсан бол

Хөгжлийн бодлогын баримт бичгийн төслийн хүрээнд дэвшүүлсэн бодлогын
зорилтуудыг 48 шалгуур асуулт бүрээр асуух замаар чанарын оноо 
өгч, нэгдсэн Бүгд оноо нь “Сөрөг” утгатай гарсан. Жишээ: ”- 25”. Эндээс 
дүгнэж үзэхэд, тухайн хөгжлийн бодлогын баримт бичгийн төсөл нь 
ерөнхийдөө Тогтвортой хөгжлийн байгаль орчинтой холбоотой зорилтуудыг 
хэрэгжүүлэхэд сөрөг нөлөө үзүүлэхээр байна. Энэ тохиолдолд, тухайн 
бодлогын баримт бичгийн төсөл нь бүхэлдээ Тогтвортой хөгжлийн байгаль 
орчинтой холбоотой зорилтуудтай УЯЛДАХГҮЙ байна гэж үзээд ЭРГЭН 
ХАРЖ, НИЙЦҮҮЛЭН ЗАСВАРЛАХ ШААРДЛАГАТАЙ гэсэн гаргалгааг хийнэ.



[  16  ]      

2.7. ЭРЧИМ ХҮЧНИЙ ТАЛААР ТӨРӨӨС БАРИМТЛАХ БОДЛОГОД 
ХИЙСЭН ТУРШИЛТЫН ШИНЖИЛГЭЭ

Дээр дурдсан аргачлалын хэрэглээг харуулах зорилгоор хүчин төгөлдөр мөрдөгдөж 
буй «Төрөөс эрчим хүчний талаар баримтлах бодлого»-д олон талын оролцоотойгоор дүн 
шинжилгээ хийснийг дараах зурагт харуулав. Зурагт тусгагдсан оноо болон дүгнэлт нь 
Засгийн газрын албан ёсны байр суурийг илэрхийлээгүй болно.

Энэхүү аргачлалд заасны дагуу «Төрөөс эрчим хүчний талаар баримтлах бодлого»-
ын 27 зорилтыг дээр дурдсан 48 шалгуур асуултын дагуу байгаль орчны Тогтвортой 
хөгжлийн зорилттой нийцтэй эсэхийг оноогоор үнэлж зорилт тус бүрийн харгалзах нүдэнд 
үнэлгээний оноог бичсэн болно. Байгаль орчны хүчин зүйлүүдэд харгалзах мөрний бүх 
нүдэнд «0» гэсэн оноотой мөрнүүд буюу хамааралгүй хэсгийг хасч харуулав. Хэвтээ болон 
босоо тэнхлэгийн дагуух нийлбэр онооноос энд зөвхөн зарим нүдэн дэхь оноог тайлбарлав. 
Шар өнгөөр тодруулсан дугаарууд (1-8) нь шинжилгээний аль нэг хэсгийн дүнг тайлбарлах 
бөгөөд удаах тоон утгууд нь тайлбарлаж буй чанарын онооны утга болно. Эцэст нь цагаан 
өнгөөр тодруулсан цэнхэр оноо нь бодлогын баримт бичгийн үнэлгээний бүгд оноо юм.

